ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Անհրաժեշտությունը
«Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ) մշակվել է պայմանավորված ՀՀ 2021 թվականի պետական բյուջեով «Սոցիալական փաթեթի ապահովում» ծրագրի (1015) գծով հատկացված միջոցները վերաբաշխելու և ՀՀ հակակոռուպցիոն կոմիտեի 52 սոցփաթեթի շահառուին համապատասխան միջոցներ հատկացնելու անհրաժեշտությամբ:
2. Ընթացիկ իրավիճակը և տվյալ բնագավառում իրականացվող քաղաքականությունը 
[bookmark: _GoBack]«Հակակոռուպցիոն կոմիտեի մասին» օրենքի 48-րդ հոդվածի 20-րդ մասի համաձայն՝ նույն օրենքն ուժի մեջ մտնելու օրվանից ուժը կորցրած է ճանաչվել 2007 թվականի նոյեմբերի 28-ին ընդունված «Հատուկ քննչական ծառայության մասին» ՀՕ-255-Ն օրենքը, և դադարեցված է համարվել ՀՀ հատուկ քննչական ծառայության գործունեությունը: 
ՀՀ հատուկ քննչական ծառայությունը 2021 թվականի հոտկեմբերի 23-ից գործունեությունը դադարեցրել է օրենքի ուժով («Հակակոռուպցիոն կոմիտեի մասին» օրենքի 48-րդ հոդվածի 2-րդ մասով սահմանված՝ բոլոր ինքնավար թափուր պաշտոնները համալրվել են հոկտեմբերի 22-ի դրությամբ և հոկտեմբերի 23-ից նույն հոդվածի 20-րդ մասի հիմքով դադարեցվել է ՀՀ հատուկ քննչական ծառայության գործունեությունը)։ 
ՀՀ հատուկ քննչական ծառայության այն նախկին աշխատողները, որոնք աշխատանքից ազատվելուց հետո մեկ ամսվա ընթացքում ընդունվել են աշխատանքի ՀՀ հակակոռուպցիոն կոմիտեում (այսուհետ՝ Կոմիտե)՝ ՀՀ կառավարության 27.12.2021 N 1691-Ն որոշման N 1 հավելվածի 4-րդ կետի 9-րդ ենթակետի երաշխիքի համաձայն՝ պահպանում են իրենց սոցփաթեթից օգտվելու իրավունքը, եթե ՀՀ հատուկ քննչական ծառայությունում մինչև աշխատանքից ազատվելը հանդիսացել են սոցփաթեթի շահառու (երաշխիքը գործում է 2021 թվականի հոկտեմբերի 30-ից հետո աշխատանքի ընդունվողների համար)։ Կոմիտեի 01.12.2021 N 18-1414գ-21 գրությամբ (կցվում է) ներկայացված տեղեկատվության համաձայն՝ նման աշխատողները 52-ն են։ Ուստի, նրանց՝ սոցփաթեթից օգտվելու իրավունքի իրացման համար 2021 թվականի նոյեմբեր և դեկտեմբեր ամիսների համար հարկավոր է հատկացնել համապատասխան միջոցներ։ Մինչդեռ, ՀՀ հակակոռուպցիոն կոմիտեի համար «Սոցիալական փաթեթների ապահովում» (1015) ծրագրով 2021 թվականին սոցփաթեթի գումարներ չեն նախատեսվել, իսկ ՀՀ հատուկ քննչական ծառայության համար 2021 թվականին նախատեսված սոցփաթեթի գումարներից չեն օգտագործվել 1,341.57 հազ. դրամ գումար։
3. Կարգավորման նպատակը և բնույթը
Նախագիծը մշակվել է սոցիալական փաթեթի շահառուներին` սոցիալական փաթեթի տրամադրման շարունակական գործընթացն ապահովելու նպատակով: 
Մասնավորապես՝ ՀՀ հակակոռուպցիոն կոմիտեի կողմից 01.12.2021 N 18-1414գ-21 գրության (կցվում է) հիմքով մշակվել է Նախագիծը, որով ՀՀ հատուկ քննչական ծառայության համար նախատեսված գումարները վերաբաշխվում են՝ արդյունքում ՀՀ հակակոռուպցիոն կոմիտեի սոցփաթեթի 52 շահառուին՝ 2021 թվականի նոյեմբեր և դեկտեմբեր ամիսների համար հատկացնելով 624.0 հազ. դրամ, իսկ մնացած գումարը՝ 717.57 հազ. դրամ, հատկացնելով այլ մարմիններին։
Հարկ է նշել նաև, որ ՀՀ կառավարության 27.12.2012 N 1691-Ն որոշման 4-րդ կետի 3-րդ ենթակետի համաձայն՝ մինչև բյուջետային տարվա ավարտը ՀՀ պետական բյուջեի` նույն որոշման հիման վրա հատկացված միջոցների չծախսված (չօգտագործված) գումարները վերադարձվում են ՀՀ պետական բյուջե: 
Այսինքն՝ Նախագծի հրատապ շրջանառության և ընդունման անհրաժեշտությունը կայանում է նրանում, որ մինչև բյուջետային տարվա ավարտը, ՀՀ հակակոռուպցիոն կոմիտեին հատկացվեն սոցփաթեթի համապատասխան միջոցներ՝ սոցփաթեթի 52 շահառուին 2021 թվականի նոյեմբեր և դեկտեմբեր ամիսների սոցփաթեթի գումարները փոխանցելու համար (2022 թվականին նախորդ տարվա պարտավորությունների մարման համար սոցփաթեթի շահառու կազմակերպություններին միջոցներ հատկացնելու համար իրավական մեխանիզմներ սահմանված չեն)։
4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծով ապահովվում է սոցիալական փաթեթի շահառուների սոցիալական փաթեթից օգտվելու շարունակականությունը և հասցեականությունը, որի մշակումը որևէ ռազմավարական փաստաթղթի հետ կապված չէ։
5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Նախագծի ընդունմամբ` ՀՀ պետական բյուջեից լրացուցիչ միջոցներ չեն պահանջվի: Մասնավորապես՝ ՀՀ հատուկ քննչական ծառայության տարեկան գումարից նվազեցվում է 1,341.57 հազ. դրամ, որից 624.0 հազ դրամը հատկացվում է ՀՀ հակակոռուպցիոն կոմիտեին, իսկ 717.57 հազ. դրամը ավելացվում է այլ մարմինների համար հատկացված տարեկան գումարին։
Արդյունքում, Նախագծով 1015-12001 միջոցառման գծով նշված մարմինների համար 2021 թվականի տարեկան գումարների վերաբաշխման (նվազեցման և ավելացումների) համար ՀՀ պետական բյուջեից լրացուցիչ միջոցներ չեն պահանջվում։
6. Նախագծի մշակման գործընթացում ներգրավված ինստիտուտները և անձիք
ՀՀ աշխատանքի և սոցիալական հարցերի նախարարություն

7. Ակնկալվող արդյունքը
Նախագծի ընդունմամբ ակնկալվում է ՀՀ 2021 թվականի պետական բյուջեով «Սոցիալական փաթեթի ապահովում» ծրագրի (1015) գծով հատկացված միջոցներն արդյունավետ բաշխելու միջոցով՝ ապահովել ՀՀ հակակոռուպցիոն կոմիտեի սոցփաթեթի շահառուների՝ առողջական, կրթական և այլ խնդիրների ապահովման կամ ընտրական միջոցառումների համախումբը նրանց մոտիվացման և աշխատանքի արդյունավետությունը բարձրացնելու նպատակով:


